
Projekt i Përbashkët i Bashkimit Evropian dhe i Këshillit të Evropës 
“Mbështetje Rajonale për Arsim Gjithëpërfshirës”
Thirrje për shprehje interesi 
Projekti i përbashkët i BE-së/KE-së për “Mbështetje Rajonale për Arsim Gjithëpërfshirës në Evropën Juglindore” (i cili përfshin Shqipërinë, Bosnjën dhe Hercegovinën, Kroacinë, Malin e Zi, Serbinë, Ish Republikën Jugosllave të Maqedonisë dhe Kosovën
) ka filluar në janar të 2013-ës dhe do të zgjasë për 35 muaj. Objektivi i përgjithshëm i projektit është shtrirja e përfshirjes sociale dhe e kohezionit social në rajon duke nxitur arsim dhe trajnim gjithëpërfshirës.

Për të arritur këtë objektiv, Projekti synon të nxisë konceptin e arsimit gjithëpërfshirës si parim reforme që respekton dhe i përgjigjet diversitetit ndërmjet të gjithë nxënësve, duke u përqendruar specifikisht tek ata që janë në rrezik më të lartë marxhinalizimi dhe përjashtimi. 

Projekti do të rrisë të kuptuarin e arsimit gjithëpërfshirës dhe përfitimet që dalin prej tij nëpërmjet mbështetjes dhe angazhimit të 49 shkollave pilote (7 shkolla për përftues: 3 shkolla fillore, 2 shkolla të mesme të përgjithshme dhe 2 shkolla të mesme profesionale). Shkollat pilote të përzgjedhura do të marrin mbështetje teknike dhe financiare gjatë kohëzgjatjes së projektit dhe do të bëhen pjesë e rrjetin rajonal të “shkollave pilote” gjithëpërfshirëse (Inclusive SchoolNet) për nxënie të ndërsjellë dhe për ndarje të eksperiencave, si dhe do të mbështeten nga një platformë interneti. Shkollave të përzgjedhura pilote do t’u jepen grante të vogla me vlerë mesatare prej 9.500 eurosh për zbatimin e parimeve gjithëpërfshirëse arsimore.

Ministritë e Arsimit, të cilat po ashtu janë përfituese të Projektit, janë partnerë shumë të rëndësishëm në zbatimin e Projektit dhe e mbështesin plotësisht punën me shkollat pilote. Për të arritur një proces të hapur dhe transparent përzgjedhjeje, projekti u ofron mundësi të gjitha shkollave të interesuara të cilat i plotësojnë kriteret e përcaktuara, të aplikojnë për të marrë pjesë në Projekt. Në Projekt do të përzgjidhen shkolla me nivele të ndryshme të politikave gjithëpërfshirëse arsimore në mënyrë që ato të mund të përfitojnë nga njëra-tjetra.

Për të përzgjedhur shkollat, Këshilli i Evropës mund të organizojë intervista me drejtorët e shkollave që kanë shprehur interes për të marrë pjesë në projekt, ndërkohë që përzgjedhja përfundimtare do të vendoset nga Komisioni i Vlerësimit, i përbërë nga përfaqësues nga Ministria e Arsimit, Komisioni Evropian dhe Këshilli i Evropës.
Shkollat do të përzgjidhen nga Komisioni i Vlerësimit mbi bazën e kritereve të mëposhtme:

Kriteri 1: Prania e politikave dhe e praktikave arsimore gjithëpërfshirëse 
Shkollat duhet të demonstrojnë praninë e dimensioneve të ndryshme të diversitetit në mjediset e tyre (ekonomike, sociale, kulturore, fetare, dasitë linguistike, urbane/rurale, karakteristikat specifike personale, si për shembull nxënësit me aftësi të kufizuara ose me vështirësi të nxëni, etj.) dhe duhet të demonstrojnë aftësinë për përqafimin e diversitetit nëpërmjet pranisë së politikave dhe praktikave gjithëpërfshirëse arsimore.

Kriteri 2: Vendosmëria dhe gatishmëria për adoptimin e një mjedisi gjithëpërfshirës nxënës  

Shkollat e interesuara duhet të demonstrojnë (në nivelin e strukturave drejtuese, stafit dhe shoqatave të prindërve) që janë të motivuara për ndryshimin e kushteve të të nxënit për të plotësuar nevojat e studentëve dhe që janë të angazhuara të fillojnë procesin e miratimit të planeve dhe politikave strategjike për përfshirjen e strategjive mësimdhënëse për një larmi më diverse fëmijësh dhe për familjet e tyre. Shkollat duhet të jetë po ashtu të gatshme për partneritete me shkollat e tjera, qoftë brenda vendit dhe jashtë tij brenda kuadrit të skemës së grantit. 

Kriteri 3: Nxitja e qasjeve të mësimdhënies bashkëpunuese dhe ndërakteve 
Shkollat pjesëmarrëse duhet të dëshmojnë që janë të gatshme të nxisin një proces bashkëpunues dhe ndëraktiv mësimdhënës dhe mësimnxënës.
Të nxënit bashkëpunues nxit idenë që procesi i të nxënit ndërmjet fëmijëve dhe të rinjve realizohet më mirë kur ata kanë mundësi të mësojnë nga njëri-tjetri, dhe kur atyre u tregohet sesi ta realizojnë këtë proces në mënyrë efektive. 

Të nxënit ndëraktiv është proces i dykahshëm, në të cilin mësuesi e ndryshon qasjen e tij/saj në përgjigje të nevojave të nxënësit/nxënësve. Mësuesi ndëraktiv i njeh mirë nxënësit dhe stilet e ndryshme të të nxënit. 

Kriteri 4: Kapaciteti për të marrë pjesë në projektin pilot  

Shkollat kanë treguar se kanë kapacitet të kontribuojnë në projekt (kanë kapacitet të menaxhojnë grantet e vogla, kanë ambiente të përshtatshme, gëzojnë mbështetjen e prindërve) dhe që stafi i shkollës është i gatshëm të marrë pjesë në zhvillimin e kapacitetit. 

Kriteri 5: Angazhimi i stafit të shkollës për qasjet gjithëpërfshirëse të të gjithë nxënësve 
Gjithëpërfshirja ka të bëjë me nxënësit, personelit dhe me prindërit. Ajo përfshin marrjen e masave për të hequr pengesat ndaj pjesëmarrjes dhe të nxënit. Përfshirja përfshin po ashtu dhe eliminimin e diskriminimit dhe nxitjen e barazisë. Shkollat pjesëmarrëse duhet të jenë të angazhuara për të krijuar një mjedis ku ekziston respekt i ndërsjellë dhe mundësi barazie për të gjithë stafin dhe nxënësit. 

Shkollat e interesuara duhet të dërgojnë aplikimet e plotësuara për shprehje interesi në adresën zorica.lesic@coe.int dhe një kopje (biljana.sajkovska@mon.gov.com)
jo më vonë se data 15 qershor 2013.

� “Ky përcaktim nuk i cenon qëndrimet mbi statusin e vendit dhe është në përputhje me Rezolutën e Këshillit të Sigurimit të Kombeve të Bashkuara 1244 dhe me opinionin e ICJ-së për Deklaratën e Pavarësisë së Kosovës”. 








